
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՀՈՒՆՎԱՐԻ 13-Ի N 64-Լ ՈՐՈՇՄԱՆ ՄԵՋ  ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	1. ՀՀ առողջապահության նախարարություն
	23.05.2023
N ԱԱ/03,1/11459-2023

	Ի պատասխան Ձեր 2023 թվականի մայիսի 15-ի թիվ ՆՄ/ԱԳ-2-4/11822-2023 գրության հայտնում եմ, որ համաձայն Հայաստանի Հանրապետության կառավարության 2022 թվականի հունվարի 13-ի N 64-Լ որոշման Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետեվանքով զոհված (մահացած) կամ Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողների ծնողների վերարտադրողական առողջությանն աջակցելու նպատակով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման որոշ ծախսերի մասնակի փոխհատուցման հիմք է հանդիսանում Հայաստանի Հանրապետության կառավարության 2015 թվականի մայիսի 27-ի N 568-Ն որոշման N 1 հավելվածի 28-րդ կետով սահմանված` Հայաստանի Հանրապետության առողջապահության նախարարի հրամանը:
Սակայն որոշ մասնավոր դեպքերում Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետևանքով զոհված (մահացած) կամ Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողների ծնողների վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման, մասնավորապես արտամարմնային բեղմնավորման կազմակերպելու մասին Հայաստանի Հանրապետության առողջապահության նախարարի հրամանի հիմք է հանդիսանում Հայաստանի Հանրապետության վարչապետի կողմից 2018 թվականի հունիսի 11-ի թիվ 728-Լ որոշմամբ հաստատված առողջապահության  նախարարության  կանոնադրության  18-րդ կետի  20-րդ  ենթակետը և «Նորագույն և թանկարժեք տեխնոլոգիաներով մատուցվող բժշկական ծառայությունների ցանկը հաստատելու մասին» առողջապահության նախարարի 28.09.13թ. թիվ 57-Ն հրամանը:
Հաշվի առնելով վերոգրյալը առաջարկում եմ Հայաստանի Հանրապետության կառավարության 2022 թվականի հունվարի 13-ի N 64-Լ որոշմամբ սահմանված վերարտադրողական առողջությանն աջակցելու նպատակով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման որոշ ծախսերի մասնակի փոխհատուցման հիմքը վերանայել:
	Ընդունվել է։
Նախագիծը խմբագրվել է, ՀՀ կառավարության 2022 թվականի հունվարի 13-ի N 64-Լ որոշման (այսուհետ՝ որոշում) N 1 հավելվածի 1-ին կետը և N 2 հավելվածի 2-րդ և 2.1-ին կետերը լրացվել են «կամ Հայաստանի Հանրապետության վարչապետի 2018 թվականի հունիսի 11-ի N 728-Լ որոշման հավելվածի 18-րդ կետի 20-րդ ենթակետով» բառերով:

	Միաժամանակ հայտնում եմ, որ գրությամբ հայցվող տեղեկատվությունը Ձեզ տրամադրելու համար կկատարվի հարցում վերարտադրողական օժանդակ տեխնոլոգիաների կիրառմամբ բժշկական օգնության և սպասարկման իրականացնող բժշկական կազմակերպություններին և արդյունքների մասին լրացուցիչ կտեղեկացվի:
	Ընդունվել է ի գիտություն:

	2.  ՀՀ առողջապահության նախարարություն
	31.05.2023
N ԱԱ/03.1/12455-2023

	Ի լրումն 2023 թվականի մայիսի 19-ի թիվ ԱԱ/03,1/11459-2023 գրության Ձեզ եմ ներկայացնում վերարտադրողական օժանդակ տեխնոլոգիաների կիրառմամբ բժշկական օգնություն և սպասարկում իրականացնող բժշկական կազմակերպություններից ստացված տեղեկատվությունը:
Առդիր՝ 4 էջ:
	Ընդունվել է ի գիտություն:
Գրությամբ ստացվել է «Շենգավիթ» բշկական կենտրոն ՓԲԸ, «Մոր և մանկան առողջության պահպանման գիտահետազոտական կենտրոն» ՓԲԸ, «Ֆերթիլիթի Սենթր» ՍՊԸ և «Վիտրոմեդ վերարտադրողական առողջության կենտրոն» ՍՊԸ կողմից շահառուների կանխատեսվող թվի վերաբերյալ տեղեկատվություն, որի հիման վրա հաշվարկված անհրաժեշտ  ֆինանսական միջոցների վերաբերյալ գնահատականը ներառվել է նախագծի հիմնավորման մեջ:   

	3.  ՀՀ ֆինանսների նախարարություն
	28.06.2023
N 01/34-2/12134-2023

	Ուսումնասիրելով Ձեր 02.06.2023թ. N ՆՄ/ԱԳ-2-4/13646-2023 գրությամբ ներկայացված «Հայաստանի Հանրապետության կառավարության 2022 թվականի հունվարի 13-ի N 64-Լ որոշման մեջ փոփոխություններ և լրացումներ կատարելու մասին» ՀՀ կառավարության որոշման նախագիծը (այսուհետ՝ Նախագիծ)՝ որով նախատեսվում է ՀՀ կառավարության 13․01․2022թ․ N 64-Լ որոշմամբ սահմանված միջոցառման շրջանակներում զոհված զինծառայողների ծնողներին դոնորական ձվաբջջի ձեռքբերման ծախսերի համար փոխհատուցում տրամադրել նաև արտամարմնային բեղմնավորման երկրորդ փորձն իրականացնելու դեպքում՝ հայտնում ենք հետևյալը․
Ի լրումն մեր 16․02․2023թ․  N 01/34-2/2582-2023  և 17․03․2023թ․ N 01/34-2/4904-2023 գրությունների՝ կրկին անգամ առաջարկում ենք ՀՀ կառավարության 13․01․2022թ․ N 64-Լ որոշմամբ սահմանված միջոցառումների իրականացման գործառույթները փոխանցել ՀՀ առողջապահության նախարարությանը, անհրաժեշտության դեպքում համապատասխան օրենսդրական փոփոխություններ նախատեսելով վերը նշված որոշման մեջ։ 
	Ընդունվել է ի գիտություն:
ՀՀ առողջապահության նախարարությունը դեռևս 01.03.2023 NԱԱ/06/4434-2023 գրությամբ մերժել է իրենց կողմից վերոնշյալ միջոցառման իրականացման հնարավորության դիտարկումը: Այս մասին տեղեկատվություն ներկայացվել է նաև Վարչապետի աշխատակազմ՝ 21.03.2023 N ՆՄ//6694-2023 գրությամբ («Հայաստանի Հանրապետության 2023 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2022 թվականի դեկտեմբերի 29-ի N 2111-Ն որոշման մեջ փոփոխություններ և լրացումներ կատարելու մասին» որոշման նախագծի ամփոփաթերթով):
[bookmark: _GoBack]Միաժամանակ, ի կատարումն ֆինանսատնտեսական նախարարական կոմիտեի 19.06.2023 նիստի N ԿԱ/183-2023 արձանագրության 33-րդ կետի «ա» պարբերության՝ ՀՀ աշխատանքի և սոցիալական հարցերի նախարարի  06.07.2023 N ՆՄ/ԱԳ-2-4/16661-2023 գրությամբ կրկին ՀՀ առողջապահության նախարարությանն առաջարկվել է  քննարկել ՀՀ կառավարության 2022 թվականի հունվարի 13-ի N 64-Լ որոշմամբ սահմանված միջոցառումը ՀՀ առողջապահության նախարարության կողմից  իրականացման հնարավորության հարցը: ՀՀ առողջապահության նախարարության կողմից դեռևս պատասխան չի ստացվել:

	Ինչ վերաբերվում է նախագծին կից ներկայացված հիմնավորման մեջ նշված կանխատեսումներին, համաձայն որի ըստ «Ֆերթիլիթի Սենթր» բժշկական կենտրոնի տվյալների՝ արտամարմնային բեղմնավորման երկրորդ փորձն իրականացնելու համար դիմող շահառուների թիվը կկազմի շուրջ 130 ծնող, հարկ ենք համարում նշել, որ 31.05.2023 դրությամբ միջոցառման շրջանակներում 2022-2023թթ․ ընթացքում դոնորական ձվաբջջի ձեռքբերման ծախսերի համար փոխհատուցում է տրամադրվել ընդամենը 121 շահառուի, որը հաշվի առնելով՝ առաջարկում ենք առավել հստակ գնահատել ներկա փուլում արտամարմնային բեղմնավորման երկրորդ փորձի իրականացման անհրաժեշտություն ունեցող շահառուների քանակը, դրա համար պահանջվող ֆինանսական միջոցների ծավալները և ֆինանսավորման աղբյուրները։

	Ընդունվել է ի գիտություն:
Նախագծի հիմնավորմամբ ներկայացված կանխատեսումը պայմանավորված է բժշկական կազմակերպությունների ներկայացրած դիրքորոշմամբ: Չնայած որ «Ֆերթիլիթի Սենթր» բժշկական կենտրոնի կողմից ներկայացվել է 130 շահառուի տվյալ, այնուամենայնիվ մյուս բշկական կենտրոններից (գրությունները կցված են)՝ «Մոր և Մանկան առողջության պահպանման ԳՀԿ» ՓԲԸ-ն ներկայացրել է  արտամարմնային բեղմնավորման իրականացման երկրորդ փորձի  կարիք ունեցող 6 անձի համար տեղեկատվություն, իսկ «Շենգավիթ» ԲԿ» ՓԲԸ տեղեկատվության համաձայն 5 անձի կատարվել է դոնորական ձվաբջջով ԱՄԲ, որոնք ևս կարող են հանդիսանալ պոտենցիալ շահառուներ՝ երկրորդ փորձի համար: Այսինքն՝ շահառուների թիվը կազմում է շուրջ 141: Հաշվի առնելով նաև նախորդ տարվա ցուցանիշը, կանխատեսումը կատարվել է 130 շահառուի համար: 

	4.  ՀՀ արդարադատության նախարարություն
	06.07.2023
N 01/27.1/31908-2023

	Ի պատասխան Ձեր՝ 2023 թվականի հունիսի 27-ի ՆՄ/ԱԳ-2-4/15930-2023 գրության՝ կից ներկայացնում ենք «Հայաստանի Հանրապետության կառավարության 2022 թվականի  հունվարի 13-ի N 64-Լ որոշման մեջ փոփոխություններ և լրացումներ կատարելու  մասին» ՀՀ կառավարության որոշման նախագծի վերաբերյալ ՀՀ արդարադատության նախարարության կարծիքը։
	

	Նախագծի 1-ին կետում անհրաժեշտ է խմբագրել ՀՀ կառավարության 2022 թվականի հունվարի 13-ի թիվ 64-Լ որոշման վերնագիրը, մասնավորապես նշել. «Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահություն կամ հատուկ առաջադրանք կամ ծառայողական պարտականություններ կատարելու ընթացքում կամ հակառակորդի նախահարձակ գործողության հետեվանքով զոհված (մահացած) կամ Հայաստանի Հանրապետության պաշտպանության մարտական գործողություններին մասնակցելու կամ հակառակորդի հետ շփման գծում մարտական հերթապահության կամ հատուկ առաջադրանք կամ ծառայողական պարտականություններ կատարելու ժամանակ անհայտ կորելու հետևանքով դատական կարգով անհայտ բացակայող կամ մահացած ճանաչված զինծառայողների ծնողների վերարտադրողական առողջությանն աջակցելու նպատակով վերարտադրողականության օժանդակ տեխնոլոգիաների կիրառմամբ բժշկական օգնության և սպասարկման որոշ ծախսերի մասնակի փոխհատուցման տրամադրման միջոցառումը և կարգը հաստատելու մասին»:
	Ընդունվել է:
 Նախագծի 1-ին կետը խմբագրվել է:



